
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
“Коми Республикаса канму эмбур лыддьӧг, мый лыддьыссьӧ свободнӧйӧн бокӧвӧй йӧзлӧн инӧдысь (татчӧ оз пырны ичӧт да шӧр предпринимательство субъектъяслӧн эмбур инӧдъяс), медым сетны сійӧс дыр кад кежлӧ ичӧт да шӧр предпринимательство субъектъяслы да ичӧт да шӧр предпринимательство субъектъяслысь инфраструктура артмӧдан организацияяслы кутӧм да вӧдитӧм вылӧ (сы лыдын кӧртым мынтан кокньӧда ставкаяс кузя), артмӧдан, нуӧдан, быть йӧзӧдан пӧрадок вынсьӧдӧм йылысь” Коми Республикаса Веськӧдлан котырлӧн 2009 во ода-кора тӧлысь 22 лунся 136 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис:

1. “Коми Республикаса канму эмбур лыддьӧг, мый лыддьыссьӧ свободнӧйӧн бокӧвӧй йӧзлӧн инӧдысь (татчӧ оз пырны ичӧт да шӧр предпринимательство субъектъяслӧн эмбур инӧдъяс), медым сетны сійӧс дыр кад кежлӧ ичӧт да шӧр предпринимательство субъектъяслы да ичӧт да шӧр предпринимательство субъектъяслысь инфраструктура артмӧдан организацияяслы кутӧм да вӧдитӧм вылӧ (сы лыдын кӧртым мынтан кокньӧда ставкаяс кузя), артмӧдан, нуӧдан, быть йӧзӧдан пӧрадок вынсьӧдӧм йылысь” Коми Республикаса Веськӧдлан котырлӧн 2009 во ода-кора тӧлысь 22 лунся 136 №-а шуӧмын:

Коми Республикаса канму эмбур лыддьӧг, мый лыддьыссьӧ свободнӧйӧн бокӧвӧй йӧзлӧн инӧдысь (татчӧ оз пырны ичӧт да шӧр предпринимательство субъектъяслӧн эмбур инӧдъяс), медым сетны сійӧс дыр кад кежлӧ ичӧт да шӧр предпринимательство субъектъяслы да ичӧт да шӧр предпринимательство субъектъяслысь инфраструктура артмӧдан организацияяслы кутӧм да вӧдитӧм вылӧ (сы лыдын кӧртым мынтан кокньӧда ставкаяс кузя), артмӧдан, нуӧдан, быть йӧзӧдан пӧрадок гижны тайӧ шуӧм дорӧ содтӧдын индӧм серти.

2. Тайӧ шуӧмыс вынсялӧ сійӧс примитан лунсянь. 
Коми Республикаса Юралысь                                                                В. Гайзер  
Сыктывкар 

2013 вося ӧшым тӧлысь 16 лун

 501 №

                                                  Коми Республикаса Веськӧдлан котырлӧн  2013 во ӧшым тӧлысь 16 лунся 

501 №-а шуӧм дорӧ

             СОДТӦД  

    “ВЫНСЬӦДӦМА

Коми Республикаса Веськӧдлан котырлӧн

2009 во ода-кора тӧлысь 22 лунся 136 №-а шуӧмӧн

(содтӧд)
Коми Республикаса канму эмбур лыддьӧг, мый лыддьыссьӧ свободнӧйӧн бокӧвӧй йӧзлӧн инӧдысь (татчӧ оз пырны ичӧт да шӧр предпринимательство субъектъяслӧн эмбур инӧдъяс), медым сетны сійӧс дыр кад кежлӧ ичӧт да шӧр предпринимательство субъектъяслы да ичӧт да шӧр предпринимательство субъектъяслысь инфраструктура артмӧдан организацияяслы кутӧм да вӧдитӧм вылӧ (сы лыдын кӧртым мынтан кокньӧда ставкаяс кузя), артмӧдан, нуӧдан, 

быть йӧзӧдан 
ПӦРАДОК
I. Панас
1. Тайӧ Пӧрадокыс урчитӧ Коми Республикаса канму эмбур лыддьӧг (водзӧ - лыддьӧг), мый лыддьыссьӧ свободнӧйӧн бокӧвӧй йӧзлӧн инӧдысь (татчӧ оз пырны ичӧт да шӧр предпринимательство субъектъяслӧн эмбур инӧдъяс), медым сетны сійӧс дыр кад кежлӧ ичӧт да шӧр предпринимательство субъектъяслы да ичӧт да шӧр предпринимательство субъектъяслысь инфраструктура артмӧдан организацияяслы кутӧм да вӧдитӧм вылӧ (сы лыдын кӧртым мынтан кокньӧда ставкаяс кузя), артмӧдан, нуӧдан, быть йӧзӧдан правилӧяс.
Коми Республикаса канму эмбурсӧ, мый пыртӧма лыддьӧгӧ, сетӧны кӧртымӧ оланпастэчасӧн урчитӧм условиеяс да пӧрадок серти.

2. Лыддьӧгсӧ лӧсьӧдӧны Коми Республикаса эмбурын вӧрзьӧдны позяна да вӧрзьӧдны позьтӧм эмбурысь (му участокъяс  кындзи) да мый свободнӧй бокӧвӧй йӧзлӧн инӧдысь (татчӧ оз пырны ичӧт да шӧр предпринимательство субъектъяслӧн эмбур инӧдъяс) (водзӧ – эмбур).

3.  Лыддьӧг артмӧдӧм, нуӧдӧм, быть йӧзӧдӧм кузя Коми Республикаса олӧмӧ пӧртысь власьт уполномочитӧм органӧн лоӧ Коми Республикаса эмбур агентство (водзӧ – Агентство).
II. Лыддьӧг лӧсьӧдан да нуӧдан пӧрадок
4. Лыддьӧгӧ эмбур пыртӧм йылысь вӧзйӧмъяссӧ (водзӧ – вӧзйӧмъяс) сійӧс пыртӧмын коланлунсӧ подулалӧмӧн позьӧ индыны гижӧмӧн Агентствоӧ Коми Республикаса олӧмӧ пӧртысь власьт органъясӧн, ичӧт да шӧр предпринимательство субъектъясӧн да  ичӧт да шӧр предпринимательство субъектъяслысь инфраструктура артмӧдан организацияясӧн, а сідзжӧ мукӧд колана йӧзлы.

Вӧзйӧмъяс воан лунсянь 30 календарнӧй лунӧн Агентство видлалӧ найӧс да примитӧ лыддьӧгӧ пыртӧм йылысь (пыртӧмын ӧткажитӧм йылысь) решение, мый йылысь юӧртӧны йӧзлы, кодъяс мӧдӧдісны вӧзйӧмъяссӧ, сійӧс примитан лунсянь 3 уджалан лунӧн.

Лыддьӧгӧ эмбур пыртӧмын ӧткажитӧм йылысь решение примитсьӧ татшӧм случай дырйи, кор:

а) вӧзйӧмын индӧм эмбурыс абу Коми Республикаса канму эмбурын;

б) эмбурыс лоӧ кӧртымӧ босьтан вына сёрнитчӧмлӧн, водзӧстӧг вӧдитчан,  артмӧдчӧмӧ веськӧдлан либӧ мукӧд сёрнитчӧмлӧн объектӧн;

в) эмбур серти примитӧма мӧд мортлы сійӧс эмбур инӧд серти либӧ киын кутан мукӧд инӧд серти сетӧм йылысь решение;

г) эмбур серти примитӧма решение, мый колӧ нуӧдны капитальнӧй дзоньталӧм либӧ выльмӧдны.

5. Лыддьӧг нуӧдсьӧ сэтчӧ вежсьӧмъяс пыртӧмӧн, сы лыдын эмбурсӧ лыддьӧгӧ  пыртӧмӧн да (либӧ) лыддьӧгысь киритӧмӧн.

6. Лыддьӧгӧ эмбурсӧ индӧмӧн вежсьӧмъяссӧ пыртӧны тайӧ Пӧрадоклӧн 4 пунктӧн урчитӧм пӧрадок серти.

7. Эмбурсӧ лыддьӧгӧ пыртӧм йылысь да (либӧ) эмбурсӧ лыддьӧгысь киритӧм йылысь Агентстволӧн решениеӧ индӧны эмбур йылысь татшӧм юӧр:
1) эмбур ним;

2) эмбур меститчанін;

3) вӧрзьӧдны позьтӧм эмбурлӧн ӧтувъя плӧщадь, вӧрзьӧдны позяна эмбурлӧн балансӧвӧй да коляс дон);

4) лӧсьӧдан во (индӧны вӧрзьӧдны позяна эмбур лэдзан во, уджӧ пыртан во да (либӧ) вӧрзьӧдны позьтӧм эмбур стрӧитан во);

5) эмбурлӧн сылы лӧсялана характеристикаяс;

6) эмбурӧн торъя мог серти вӧдитчӧм.

8. Агентство примитӧ лыддьӧгысь эмбур киритӧм йылысь решение татшӧм случайяс дырйи, кор:

1) эмбур серти примитӧма сійӧс мырддьӧм йылысь решение “Россия Федерацияса канму киын либӧ муниципальнӧй киын вӧрзьӧдны позьтӧм эмбур, мый кӧртымалӧны ичӧт да шӧр предпринимательство субъектъяс, мырддьӧмын аслыспӧлӧслунъяс йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь” Федеральнӧй оланпас серти;
2)  артмӧ эмбурын коланлун Коми Республикаса канму власьт органъяслӧн, Коми Республикаса канму учреждениеяслӧн, Коми Республикаса канму ӧтувъя (сы лыдын казённӧй) предприятиеяслӧн (водзӧ – органъяс) сэтшӧм случай дырйи, кор ичӧт да шӧр предпринимательство субъектъяс да ичӧт да шӧр предпринимательство субъектъяслысь инфраструктура артмӧдан организацияяс оз вӧдитчыны сыӧн лыддьӧг йӧзӧдан кадпассянь квайт тӧлысьысь унджык (водзӧ – ковтӧмлун);

3) эмбурыс жугалӧма либӧ киссьӧма;

4) примитӧма решение, мый эмбурсӧ колӧ капитальнӧя дзоньтавны либӧ выльмӧдны.

Лыддьӧгысь эмбур киритӧм йылысь решениесӧ примитӧ Агентство индӧм лоӧмторъяс урчитан лунсянь 3 лунӧн (тайӧ пунктса 2 пунктулын индӧм случай кындзи).

Тайӧ пунктса 2 пунктулын индӧм случай дырйи лыддьӧгысь эмбур киритӧм йылысь решениесӧ примитӧ Агентство тайӧ эмбурын коланлунсӧ урчитан лунсянь 3 лунӧн.

Коланлунсӧ урчитӧм вылӧ Агентство мӧдӧдӧ ковтӧмлун индӧмсянь квайт тӧлысь кольӧм бӧрын 10 лунӧн запрос, мый индӧм эмбурын налӧн эм коланлун.

Агентствосянь запрос воан лунсянь ӧти тӧлысьӧн органъяс мӧдӧдӧны Агентствоӧ  юӧр, мый налӧн эм (абу) индӧм эмбурын коланлуныс.

Кор органсянь воӧ юӧр, мый сылӧн эм коланлун эмбурын, Агентство видлалӧ органсянь юӧрсӧ да примитӧ лыддьӧгысь эмбур киритӧм йылысь решение тайӧ пунктса сизимӧд абзацӧн урчитӧм пӧрадок серти.

9. Лыддьӧгсӧ нуӧдӧны электроннӧя Агентстволӧн уполномочитӧм чина йӧз.

10. Лыддьӧгӧ индӧны эмбур йылысь юӧр, мый эм лыддьӧгӧ эмбур пыртӧм йылысь Агентстволӧн решениеын, а сідзжӧ татшӧм юӧр:

1) эмбур серти дзескӧдӧмъяс (сьӧктӧдӧмъяс) йылысь юӧр:

а) дзескӧдӧм (сьӧктӧдӧм) сикас;

б) дзескӧдӧм (сьӧктӧдӧм) сюрӧс;

в) дзескӧдӧм (сьӧктӧдӧм) вына кад;

г) йӧз йылысь юӧр (кор эм), кодъяс серти урчитӧма дзескӧдӧм (сьӧктӧдӧм): тырвыйӧ ним, меститчанін, канмусянь пасъян медшӧр номер, вот мынтысьлӧн ӧткодялан номер;

2) Коми Республикаса канму эмбур реестрын эмбурлӧн ӧткодялан номер;

3) лыддьӧгӧ эмбур пыртӧм йылысь решение Агентствоӧн примитан кадпас.

11. Лыддьӧгӧ пыртӧм эмбурсӧ группируйтӧны муниципальнӧй юкӧнъяс серти, кӧні сійӧ меститчӧ.

12. Тайӧ Пӧрадоклӧн 10 пунктса  2 да 3 пунктувъясын индӧм эмбур йылысь юӧрсӧ пыртӧны лыддьӧгӧ Агентствоса уполномочитӧм чина йӧз сійӧ эмбурсӧ лыддьӧгӧ пыртӧм йылысь решение Агентствоӧн примитан лунсянь 3 уджалан лунӧн.

Тайӧ Пӧрадоклӧн 10 пунктса  1 пунктулын индӧм эмбур йылысь юӧрсӧ  пыртӧны  Агентствоса уполномочитӧм чина йӧз кӧртымӧ эмбур сетӧм йылысь решение примитан лунсянь 30 лунӧн.

Сэтшӧм случай дырйи, кор лыддьӧгын юӧрыс вежсьӧ, сэки лӧсялана вежсьӧмъяссӧ пыртӧны лыддьӧгӧ Агентстволӧн решение вылӧ подуласьӧмӧн 3 уджалан лунӧн сійӧ лунсяньыс, кор Агентство тӧдмалӧ татшӧм вежсьӧмъяс йылысь. Вӧрзьӧдны позьтӧм эмбур серти лӧсялана вежсьӧмъяссӧ пыртӧны лыдььӧгӧ Агентстволӧн решение вылӧ подуласьӧмӧн сійӧ лунсяньыс, кор Агентство тӧдмалӧ татшӧм вежсьӧмъяс йылысь, сӧмын Вӧрзьӧдны позьтӧм эмбур  да сыкӧд сделкаяс вылӧ инӧдъяслӧн ӧтувъя канму реестрӧ да вӧрзьӧдны позьтӧм эмбур серти канму кадастрӧ вежсьӧмъяс пыртӧм бӧрын кык тӧлысьысь оз сёрджык.
 Тайӧ Пӧрадоклӧн 10 пунктын индӧм эмбур йылысь юӧрсӧ киритӧны лыддьӧгысь сійӧ эмбурсӧ лыддьӧгысь киритӧм йылысь решение Агентствоӧн примитан лунсянь 3 уджалан лунӧн тайӧ Пӧрадоклӧн 8 пункт  серти.

III. Лыддьӧг быть йӧзӧдан пӧрадок
13. Лыддьӧгсӧ да индӧм лыддьӧгӧ вежсьӧмъяссӧ сійӧс вынсьӧдӧм бӧрын да сэтчӧ вежсьӧмъяс пыртӧм бӧрын 10 лунӧн йӧзӧдӧны урчитӧм пӧрадок серти Агентстволӧн официальнӧй сайт вылын “Ӧтуввез” юӧр да телекоммуникационнӧй везйын да Коми Республикаса официальнӧй Ӧтуввез-порталын “Инӧда документъяс” юкӧдын да (либӧ) ичӧт да шӧр предпринимательство субъектъяслы юӧр отсӧг сетан официальнӧй сайтын, а сідзжӧ йӧзӧдӧны “Республика” газетын.”.
Вуджӧдіс Кузнецова Н.А., 9 514 пас

